
ABSTRAK

Bagi merealisasikan hasrat pendidikan negara dalam mengoptimakan
teknologi dalam proses pengajaran dan pembelajaran, maka penyelidik cuba
meninjau tahap penggunaan modul berbantukan komputer (MBK) dalam mata
pelajaran Pengurusan Perniagaan (P 315) di kalangan pelajar semester tiga Diploma
Pemasaran, Politeknik Port Dickson. Seramai 46 orang responden telah dipilih bagi
menjawab tiga persoalan kajian . Maklum balas melalui soal selidik pelajar telah
dianalisis menggunakan perisian Statistical Package for Social Science (SPSS) versi
10.0. Dalam persoalan kajian pertama, skor min keseluruhan yang diperolehi
terhadap tahap penggunaan MBK Pengurusan Perniagaan P 315 dari aspek
kesesuaian isi kandungan adalah pada tahap sangat baik iaitu 4.44. Manakala
persoalan kajian kedua, pelajar turut bersetuju tahap persembahan pengajararan yang
digunakan dalam MBK Pengurusan Perniagaan P 315 adalah sangat baik, dengan
min keseluruhan 4.48. Seterusnya dalam persoalan kajian ketiga, skor min
keseluruhan yang diperolehi adalah 4.56 menunjukkan satu dapatan keputusan yang
baik terhadap pendekatan pengajaran dan pembelajaran yang digunakan dalam MBK
ini. Di akhir bab kajian ini, beberapa pandangan telah dikemukakan untuk
mempertingkatkan lagi kecekapan MBK melalpi pembangunan perisian yang lebih

mantap pada masa hadapan.



ABSTRACT

In realising the country’s aspiration of excellence in education, it is
imperative that technology be widely used in teaching and learning. This study is to
find out the present attitude towards the use of technology in classrooms and ways of
improving it. For the purpose of this study, a sample of 46 students out of 121
students were selected to answer these major issues. The overall analysis show that
the students are positively accepting the application of computer aided teaching and
learning in classrooms. Whereas question of the second study, the student also
agreed that teaching presentation level in MBK-Pengurusan Perniagaan (P 315) is
excellent, with mean score 4.48 Henceforth in the question of the third study, the
score of whole that is obtained mean score 4.56, show a good decision towards
teaching and learning approach that is used in this MBK. At this study chapter final,
several views were introduced to further raise MBK capability through development
software more stable in the future.

BAB1

PENDAHULUAN

1.1  Pengenalan

Berita tentang kecanggihan teknologi maklumat sering dipaparkan melalui
media cetak dan media elektronik. Penggunaan komputer semakin penting dalam
kehidupan sehanan samada di pejabat mahupun di rumah. Masyarakat perlu
bersedia menghadapi cabaran Wawasan 2020 yang hidup berasaskan sains dan
teknologi sebagai salah satu agenda penting. Namun begitu kita tidak pasti sejauh

mana pelajar-pelajar masa kini bersedia menghadapi situasi sedemikian.

Pada masa ini, individu yang mempunyai pengetahuan, kemahiran dan
kebolehan yang luas dalam bidang komputer boleh dianggap sebagai sumber atau
aset yang sangat berharga kepada masyarakat industri. Sebaliknya individu yang
jahil atau tidak mempunyai pengetahuan langsung terhadap komputer, boleh dikenali
sebagai buta komputer dan dianggap sebagai penghalang kemajuan sesebuah negara

yang kemajuannya berasaskan teknologi maklumat (Lim, 1995).



Seterusnya, Molnar (1980) menyatakan bahawa pelajar yang tamat
pengajiannya tanpa mendapat pendedahan yang sewajarnya terhadap komputer juga
boleh dianggap sebagai masih belum mengalami proses pendidikan yang sempurna.
Buta komputer perlu dibasmi dengan segera sebagaimana usaha kerajaan membasmi
buta huref suatu ketika dahulu. Apabila wujud konsep globalisasi, dunia tanpa
sempadan dan konsep-konsep lain yang wujud akibat perkembangan maklumat yang
pesat, dunia perniagaan dan industri memerlukan pekerja yang berkebolehan

menggunakan teknologi komputer.

Luchrman (1983) telah menyokong pendapat Molnar dengan mengatakan
bahawa kejahilan orang ramai terhadap komputer akan membawa kepada krisis
negara. Beliau menganggap kebolehan untuk menggunakan peralatan yang
berasaskan komputer adalah sama pentingnya dengan kemahiran 3M (membaca,
menulis dan mengira). Menurut Luehrman lagi, perhubungan adalah asas kepada
konsep literasi, dan untuk berhubung dengan komputer seseorang individu itu perlu

pengaturcaraan supaya komputer itu boleh berfungsi dengan baik.

Sebagai menyahut kepelbagaian teknologi yang kian berkembang,
Kementerian Pendidikan Malaysia di bawah Pusat Perkembangan Kurikulum, telah
melaksanakan projek Literasi Komputer pada tahun 1992. Di antara objektif utama
pelaksanaan program ini ialah untuk memupuk sikap positif pelajar terhadap
penggunaan komputer di samping bertujuan supaya pelajar mempunyai pengetahuan
dan kemahiran dalam pelbagai kegunaan komputer khususnya perkakasan dan

perisian sesuai dengan zaman teknologi maklumat (Kementerian Pendidikan, 1993).

Menurut Wan Salihin, Jizat Abdol & Bilal Ali (1999) pada masa kini aspek
pedagogi iaitu pengajaran dan pembelajaran bukan lagi berbentuk satu hala atau dua
hala tetapi dalam pelbagai'keadaan. Dalam pendekatan yang pelbagai ini pensyarah
telah menyediakan pelbagai pendekatan dan sumber dari segi penyampaian bahan
pengajaran dan pelajar pula membina atau mengukuh kefahaman mengikut gaya



pembelajaran masing-masing melalui pelbagai pendekatan dan sumber yang telah
disediakan.

Manakala Conole & Oliver (1998) yang dipetik daripada Wan Salihin, Jizat
Abdol & Bilal Ali (1999) pula mencadangkan langkah-langkah berikut dalam usaha
meningkatkan penyampaian sesuatu kursus atau mata pelajaran:
...... involves a step by step analysis of requirement, starting of
existing course, leading to the identification of information
technologies (computer based) resources capable of enhancing
learning, a specification of the types of venues capable of
supporting this kind of learning, and a procedure for lingking

these scenarios together to form a new, cohesive and unified course”.

Dapatan daripada para pengkaji di atas, bolehlah dirumuskan bahawa, kaedah
pengajaran dan pembelajaran pada masa kini telah mengalami satu peranjakan
paradigma di mana penggunaan komputer dan teknologi maklumat lebih digemari
dan diutamakan. Pada masa kini ramai pensyarah cuba menukar bentuk pengajaran
mereka yang biasanya berbentuk berpusatkan pelajar atau berpusatkan pendidik
kepada pendekatan pengajaran yang berasaskan bahan yang menggunakan pelbagai

jenis bahan atau media.

Media adalah salah satu komponen teknologi pengajaran yang sering
digunakan dalam pendekatan pengajaran yang berasaskan bahan. Media ini adalah
terdiri daripada pelbagai bentuk antaranya modul pengajaran, video, radio, tv atau
komputer. Ia merupakan alat atau bahan untuk menyampaikan maklumat,
pengetahuan atau kemahiran kepada pelajar. Dalam pengajaran ia memainkan

beberapa peranan yang boleh menyokong proses pengajaran.



Kementerian Pendidikan telah melancarkan suatu projek percubaan di 20
buah sekolah di mana pelajaran kenal faham komputer telah diajar secara formal
kepada pelajar tingkatan empat (Omar, 1986). Hasil daripada projek perintis kenal
faham komputer ini pelajaran literasi komputer telah diperkenalkan di 60 buah
sekolah pada tahun 1992,

Projek ini merupakan usaha awal Kementerian Pendidikan untuk
menggalakkan guru dan pelajar menggunakan komputer sebagai alat pengajaran di
samping meningkatkan program kesedaran dan literasi komputer di sekolah. Pada
tahun 1995, Kementerian Pendidikan telah bercadang untuk memperkenalkan
program CAI (Computer-Assisted Instruction) dalam kurikulum sekolah
(Computimes, 1992).

Di sini dapat dijelaskan bahawa penggunaan media yang dijadikan sebagai
alat bahan bantu mengajar adalah penting dalam menentukan keberkesanan proses
pengajaran dan pembelajaran yang dilaksanakan oleh pendidik itu. Tambahan pula,
pada masa sekarang pendekatan konvensional tidak lagi mampu menarik minat dan

menyemarakkan motivasi di kalangan pelajar-pelajar untuk terus belajar dengan

bersungguh-sungguh.



1.2 Latar Belakang Masalah

Perkembangan pesat dalam persoalan-persoalan yang berkaitan dengan
pendekatan pengajaran dan pembelajaran pada awal abad ini kebanyakannya
dipengaruhi oleh kewujudan serta perkembangan dunia pengkomputeran dalam
pendidikan. Perkembangan serta pengaruh komputer dalam pendidikan telah banyak
mencorakkan cara bagaimana maklumat hendak disampaikan dan diperoleh oleh
guru dan pelajar. Teknologi komunikasi maklumat dewasa ini banyak memberi

kesan dan implikasi dalam pendekatan dan teknik pengajaran dan pembelajaran.

Dalam senario sedemikian, Jamaludin (2000) dalam Razak&Jamaludin
(1998), menyatakan E-learning boleh ditakrifkan sebagai pendekatan pembelajaran
di mana pendidikan, latihan dan maklumat yang berstruktur disepadukan dan
disampaikan oleh komputer melalui internet khususnya web, atau dari cakera keras,
CD Rom, storan mudahalih berkeupayaan tinggi seperti ORB atau lomega Zip
ataupun melalui sistem jaringan organisasi. Secara ringkas, e-learning ialah
penyampaian pendidikan atau latihan melalui internet dengan menggunakan

komputer.

Satu lagi definisi oleh Learnframe (2000) dengan jelas mentakrifkan e-
pembelajaran sebagai:

“Education via the internet, network, or standalone computer.

Network enabled transfer of skills and knowledge. E-learning refers

to using electronic applications and processes to learn. E-learning

applications and processes include Web-based lerning, computer-

based learning, virtual classrooms, and digital collaboration.

Content is delivered via the internet, intranet/extranet, audio or

video tape, satellite TV, and CD-ROM”.



Rasional mengapa projek komputer dilaksanakan ialah apabila dunia
komputer sudah berada di hadapan mata, maka ia perlu diperkenalkan kepada
pelajar. Tambahan pula, para pendidik di serata dunia melaung-laungkan
kepentingan komputer untuk pelajar di alam persekolahan. Tbu bapa pula mula
menggesa sekolah membeli komputer untuk kegunaan anak-anak mereka,
(Rashidah,1995). Mereka berpendapat eksplorasi komputer menggabungkan
pembelajaran metakognitif dan pemikiran logikal.

Dalamn konteks Malaysia lebuhraya maklumat khususnya Koridor Raya
Multimedia (MSC) semakin terbentuk dan akan berkembang pesat tidak lama lagi.
Senario ini memberi kesan yang positif kepada seluruh masyarakat khususnya guru
dan pelajar. Literasi komputer sepatutnya bukan sesuatu yang menakutkan (fobia)
sebaliknya patut menjadi sesuatu yang menarik dan memberi faedah kepada semua
lapisan masyarakat. Sekolah Bestari akan gagal jika guru dan pelajar takut kepada
komputer, (Zoraini Wati Abas, 1997). Sebab itulah kaedah pengajaran dan

pembelajaran berbantukan komputer amat penting.

Ramai pensyarah serta guru-guru dan pelajar menyambut hebat kedatangan
era teknologi dan multimedia. Walau bagaimanapun, permasalahan dalam
mengemaskini nota-nota masih belum boleh dilaksanakan kerana tiada pensyarah
mahir dalam perisian (Razak&Jamaludin, 1998), untuk menghasilkan satu CD subjek
yang mana ia dapat terus digunakan oleh pelajar dan dengan ini, sistem nota
tradisional yang mana kurang sistematik dapat dikurangkan.

Penglibatan pensyarah dan guru dalam teknologi maklumat tidak banyak dan
hanya terdapat sesetengah pensyarah dan guru mempunyai pengetahuan dan
kemahiran teknologi maklumat sahaja, (Razak&Jamaludin, 1998). Mereka ini
sajalah yang mampu untuk melaksanakan proses pengajaran dan pembelajaran

menggunakan teknologi maklumat walaupun subjek yang diajar tidak berkaitan



dengan teknologi maklumat dan mereka mampu menyediakan nota-nota kuliah yang

disediakan dalam laman web.

Selain itu juga terdapat beberapa kajian telah dilakukan oleh beberapa
penyelidik lain tentang pengaplikasian modul pengajaran yang menggunakan
komputer sebelum ini dijalankan. Menurut Mohd Khatim Hassan (2000), sebelum
kaedah pengajaran dan pembelajaran menggunakan komputer dilaksanakan, di mana
kaedah klasik digunakan didapati situasi pengajaran dan pembelajaran adalah kurang
menarik dan kebanyakkan pelajar tidak menunjukkan minat dalam sesi
pembelajaran. Makros&Russel (1986), yang di petik dari Mohd Khatim Hassan
(2000), telah membuktikan bahawa teknik dan bahan pengajaran yang menggunakan
kaedah lama tidak begitu berkesan. Bagi mengatasi masalah ini, pelajar-pelajar
seharusnya didedahkan dengan teknik yang lebih menarik dan berkesan.

Pada masa kini peranan pensyarah tidak terhad kepada mengajar, malah
tugas mereka mengkaji, mentelaah dan menghasilkan buku, serta komitmen lain
dalam institusi pengajian atau masyarakat sekeliling. Oleh itu pengurusan masa yang
terhad menyebabkan komunikasi di antara pensyarah dan pelajar adalah kurang.
Dengan itu bagi mengatasi masalah ini pensyarah perlu menggunakan kaedah
pembelajaran yang sistematik, iaitu dengan menggunakan kaedah modul pengajaran

dan pembelajaran samada modul bercetak atau berbantukan komputer.

Melalui kaedah ini para pensyarah dapat merancang, mengatur, menyusun
serta membuat penilaian bagi mata pelajaran tersebut. Bagi para pelajar pula mereka
dapat menambahkan lagi kefahaman mereka dengan hanya melihat kepada modul
yang disediakan sekiranya perjumpaan dengan pensyarah begitu terhad. Dengan itu
pelajar boleh mengulangkaji sendiri pelajaran mereka dengan menggunakan modul

atau bahan yang telah disediakan oleh pensyarerh.



Kewujudan modul ini juga mampu memotivasikan pelajar disebabkan pelajar
yang tidak berminat duduk di kelas besar dan kurang dapat perhatian boleh merujuk
kepada modul ini. Pengajaran berasaskan modul ini akan memberikan keberkesanan
kepada pelajar disebabkan kemampuannya untuk menarik minat pelajar, sebagai
stimulus, inspirasi, membentuk keseronokan dalam belajar, memudahkan
pembelajaran dan menyediakan suasana pembelajaran yang efektif kepada para

pelajar.

Walau bagaimanapun, sejauh manakah tahap penerimaan pelajar terhadap
penggunaan modul berbantukan komputer ini dalam pengajaran dan pembelajaran
masih lagi tidak dapat dikenalpasti. Sehubungan itu, penyelidikan ini akan
dijalankan untuk melihat tanggapan pelajar terhadap tahap penggunaan modul
berbantukan komputer (MBK) bagi mata pelajaran Pengurusan Perniagaan P 315 di
Politeknik.

1.3  Pernyataan Masalah

Dalam kesibukan negara mereformasikan sistem pendidikan yang bertaraf
dunia, pengajaran dan pembelajaaran berbantukan komputer dilihat sebagai satu
langkah yang efektif untuk mewujudkan budaya teknologi maklumat di kalangan
pensyarah dan pelajar. Penggunaan komputer sebagai medium pendidikan dikatakan
mampu melahirkan generasi yang celik IT dan bersaing dalam dunia globalisasi.
Kaedah pengajaran secara konvensional yang telah dilaksanakan sekian lama
dianggap tidak lagi mampu untuk membudayakan teknologi maklumat dalam proses
pengajaran sejajar dengan matlamat negara untuk melahirkan generasi yang mampu

bersaing dalam dunia teknologi kini.



Namun dalam keghairahan menerima perubahan dalam sistem pendidikan ini,
semua pihak yang terlibat perlu peka dan prihatin terhadap keberkesanan kaedah
pengajaran dan pembelajaran berbantukan komputer. Keberkesanan perlaksanaan
kaedah ini lebih dilihat kepada program perisian yang digunakan terutamanya dari

aspek kesesuaian isi kandungan perisian tersebut.

Berdasarkan latar belakang masalah yang telah dibincangkan sebelum ini,
maka dirumuskan bahawa kurangnya penjelasan isi kandungan nota oleh pensyarah
terhadap sesuatu mata pelajaran membuatkan pelajar-pelajar berasa agak sukar untuk
memahami isi kuliah yang dipelajari. Ketidakfahaman dan kebuntuan sesetengah
pelajar ini adalah disebabkan masalah nota yang kurang lengkap dan tidak selaras di
antara pensyarah yang mengajar mata pelajaran tersebut. Kesibukan pensyarah
dengan tugas-tugas yang memerlukan komitmen yang tinggi, merupakan kekangan

kepada pelajar untuk mendapatkan penjelasan yang lebih terperinci.

Selain itu, masalah subjek yang terlalu bersifat teori dan proses pengajaran
dan pembelajaran yang terlalu membosankan menyebabkan pelajar gagal
memberikan tumpuan yang sepenuhnya terhadap pelajaran. Berdasarkan
pengalaman penyelidik semasa mengikuti latthan mengajar, peratusan penilaian
berterusan pelajar bagi mata pelajaran yang bersifat teori ini adalah pada tahap

sederhana (sila lihat LAMPIRAN A).

Sehubungan dengan itu, penyelidik telah menghasilkan modul berbantukan
komputer (MBK) Pengurusan Perniagaan P 315 bagi menangani masalah yang
berlaku dan membantu pelajar serta pensyarah dalam kaedah pengajaran dan
pembelajaran mereka. MBK ini dihimpunkan dalam cakera padat (CD) dan
disediakan mengikut subtopik-subtopik yang terdapat dalam mata pelajaran
Pengurusan Pemiagaan P 315 bagi memudahkan pelajar memahami isi
kandungannya (sila lihat LAMPIRAN B). Secara tidak langsung, penyelidik dapat
melihat tanggapan pelajar terhadap MBK yang dihasilkan dari aspek kesesuaian isi

